         Муниципальное дошкольное образовательное учреждение детский сад                                                  «Сайзанак»  с. О - Шынаа муниципального района « Тес – Хемский  кожуун                         Республики Тыва»





                         Шагаа байырлалынче аян - чорук










	






                                                с. О –Шынаа – 2023г.

Улуг болук.                                                                                                                                                                                           «Шагаа  байырлалынче  аян – чорук»                                                                                                                     Сорулгазы: 1. Шагаа -  дээрге эрги чылды аъткарып  удээри  болгаш унуп келген чаа чылды байырлап уткууру деп уругларга  билиндирип ооредир.                                                                   2. Шагаанын езулалдарын уругларга таныштырар: чолукшууру, чалама баглаары, сан салыры                                                                                                                                                                     3. Уругларнын аас –чогаалга ниити билиин делгемчидер.                                                                                 4. Тыва улустун хундулээчел, эвилен - ээлдек чанчылдарынга уругларны кижизидер                            Дерилгези: чартык ог  ханазы, огнун эт – херексели, тыва улегер домактар, кажыктар, чалама баглаар ыяш,картондан кылган от, ленталар, шывык аъттар, чылдын 12 эргилдезинин  чуруу , сувурган чуруу паннер.                                                                                                                                              Киржикчилери: Башкарыкчы,  эне  кырган –ава,  болуктун уруглары.                                Байырлалдын чорудуу:  Пар чылды удевишаан
Башкарыкчы:	Экииргек-даа, дузааргак – даа                                             
	Хонну биче , чаны кортук
	 Койгун чылын уткуулунар!                                                                                     Ынчангаштын  эргим аалчылар,улуг болук  уругларынын шагаа  байырлалын ажыттынган деп чарладывыс!
Кодээ аалда кырган- аванын оонге барып шагаалаар бис уруглар, аалче чоруурда аъттарлыг чоруур бис ( уруглар тыва аялга аайы – биле аъттарны мунуп алырлар, аалче чоруптарлар)                                                                                                                                        
Башкарыкчы: - Уруглар! Шагаа байырлалын эрттирер аалывыс чедип келди.Кырган –ава- биле мендилежип чолукшуулунар уруглар!                                                                                                        Уруглар: Амыр- мендээ ,шаг чаагай,шагаа  чаагай! (чолукшуурлар).                                                                                          Башкарыкчы: Шагаа байырлалын силернин аалынарга байырлаар дээш келдивмс кырган –авай.                                                                                                                                                                              Кырган –ава: Шын кылган- тыр силер уругларым , аалга шагаа байырлаарга кончуг солун болур чуве, дорже эртип олурунар уругларым (кырган-ава шай кудуп, боова-боорзаан салып турар).                                                                                                                                                              Башкарыкчы: - Шагаа деп чогум чуну байырлаар байырлал чуве уруглар?Шагаа байырлалын эрттирип турган тоогузун силерге таныштырайн.                                                                       – Шагаа дээрге , эрги чылды аъткарып удээри болгаш унуп келген чаа чылды байырлап уткууру-тыр.Тыва чон шагааны чылдын он ийи эргилдезин барымдаалап эрттирер турган.                ( чурук- биле ажыл) 1. Куске чылы 2. Инек чылы 3. Пар чылы 4. Кодан чылы 5. Улу чылы             6. Чылан чылы 7. Аът чылы 8. Хой чылы 9. Мечи (сарбашкын) чылы 10.дагаа чылы 11. Ыт чылы 12. Хаван чылы.                                                                                                                            Пар чылын удеп, койгун чылын уткуп турарывыс бо уруглар!
- Шагаа – улус чоннун тоогуден бээр байырлалы, эргилип кээр чаа чылдын езулалы, чемзиг чемнин дээжизи, чалы кырган чолукшужар найыры- тыр.                                                                   – Шулуктен кырган –авага чугаалап берээлинер уруглар:
	Шагдан тура манаанывыс                                                                                                                                         
	 Шагаа хуну чедип келди
	 Шагаа хуну уругларга
	 Шагнын чаагай байыры-дыр                                                                                      - Эрес- хейлер!Шагаа хунунде кырган- авага артыжадып алыылынар уруглар (кырган-ава уругларны артыжаар) .                                                                                                                                               Кырган-ава:  Аарыг – ажык чагдавазын
                         Айыыл –халап турбас болзун
                         Бурган башкы ыдыктап каан
                         Буян – Кежии бодаразын! (артыжаар)                                                                                         Башкарыкчы:- Уруглар! Ам кырган-ава –биле кады  аал чоогунда «Энерел» деп сувурган бар, анаа барып оран – тандывыска чалбарып сан салыр бис уруглар.                                                                          ( Кырган –ава кылымал от чанынга баргаш тос –карак- биле чажыын чажып,йорээлин чугаалаар,уруглар база санче аъш-чемин оргуур)                                                                                                                                               Кырган –ава: - Оршээ хайыракан!
	   Оран тандым
	    Одум –козум (салган саным)
	    Ак –кок дээрим 
	    Ал бодум,арат чонум
	    Чыл солушту,чылан бажы союлду
	    Пар чылы ажыт кирди
	    Койгун чылы моорлап келди
	    Эжен санным салып алган
	    Эки чемим делгеп алган
	    Чамбы –дипче чажыым чажып
	     Чалбарып могейип туру мен
	    Эртип турар эрги чылдын
	    Эртинезин хайырланар
	    Курай! Курай! Кураай!

Башкарыкчы: - Чаа уруглар ам эрги чылдын хирин харга кактаар дээр болгай , хевивисти уштуп харга кактанып алыылынар (уруглар хевин кактаарлар)                                                                     - Ам  сувурган чанынга чалама кадактарны барып баглаалынар уруглар.                                                 Тайылбыр ажылы:  - Чалама азы кадакты баглаар ужуру болза,  кижинин ажыл-херээ будунгур, чогунгур болзун , сагыш – сеткили арыг болзун, бутпээн кузелдери будер болзун деп сузуглээри болур уруглар.
	Чаламага агым баглаар
	 Чажыг чажып , ак сут оргуур
	 Чалбарыглар йорээлдерге
	 Чаагай кежик курайлап аалы!                                                                                      (Уруглар чаламага баглаан соонда оюн ойнаар)                                                                                                 Оюн: «Аскак кадай»                                                                                                                                                   Башкарыкчы: Эрес- хейлер! Дыка солун ойнадывыс уруглар. Ам аравыста чеченнер бар бе, чеченнежип каар бис бе?                                                                                                                                   Уруглар: Бар, бар    Чечен менде                    Мерген менде         Уран менде                                                                                                                                                                                                          
                                     Чечек черде                      Мезил хемде           Улар дагда                                                      Башкарыкчы: Эрес-хейлер! Мен силерге айтырыглар салыр мен , силер харыылаар силер                - Бир деп чул?                                                                                                                                                                - Бир коргенин уттур деп бе?                                                                                                                                   - Ийи деп чул?                                                                                                                                                               - Ийи холга тутканын салыр деп бе?                                                                                                                       - Уш деп чул?                                                                                                                                                                 -Аъттын уш даванын дужап карга, уш артты ашпас деп бе?                                                                          - Дорт деп чул?                                                                                                                                                              - Дорт ыяшты эптээрге эзер болбас деп бе?                                                                                                          - Беш деп чул?                                                                                                                                                              - Алды деп чул?                                                                                                                                                             - Алды артты ашса аалга четпес деп бе?                                                                                                                -Чеди деп чул?                                                                                                                                                               - Чеди хаан сылдыс эжик бажынга турда дан атпас деп бе?                                                                            - Сес деп чул?                                                                                                                                                                  - Дорт инек бызаалапса сес болбас деп бе?                                                                                                          - Тос деп чул?                                                                                                                                                                 - Тос чузун малды азыраза байывас деп бе?                                                                                                         - Он деп чул?                                                                                                                                                                  - Он хем каттышса далай болбас деп бе?                                                                                                             Башкарыкчы:  Кайгамчыктыг чечен, мерген –тыр силер эрес-хейлер! Ам кажык- биле аът чарыштырып ойнаар бис уруглар , бээр дорже эрттип олурунар – ла                                                          Кажык- биле оюн: «Аът чарыжы» (уруглар ойнаар)
Башкарыкчы: - Тывынгырлар кайда силер тывызыктажып каар бис бе?                                                     1.  Ак теве он ийи бодаган торээн                                                                                                                               - Чуу- тыр тывынарам? (Чылдын 12 айы)                                                                                                               2. Сугда кандыг даш чогул?                                                                                                                                        - Чуу –тыр тывынарам?   (кургаг даш чок)                                                                                                                                 3.Дорт булун, донгур аас  чуу - дур ? (аптара)                                                                                                      4. Эртен чанар кежээ  келир чуу-дур ?  (ореге)                                                                                                                Башкарыкчы: Эрес – хейлер!  Эрте берген Пар чылын,бээр чалап кииринер  чагыын берип суме катсын , чалап тур бис манап тур бис! (Пар хептиг уруг кирип келир).                                                                           
                                            Ыраажылар , хоомейжилер                                                                                     
	                 Ырын дыннап олурумда
	Адар даны агарды-ла
	Аъдын аксын дынзыдып ал
	Эзенги теп унер уе
	Эвээш арты созум соглээйн
	Чажыым чажып  байырлажыйн
	 Эки келзе элдепсинмейн 
	 Эдээнейден туттунунар
	 Багай келзе базып кааптып
	 Баш удур кичээнинер! (уне бээр)                                                                                Башкарыкчы:  Дан- даа атты , дагаа – даа этти, койгун чылы унду ажы- толум шайлаалынар, шайлаалынар!  Тонер.
